
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՆԱԽԱԳԾԻ


1. Իրավական ակտի ընդունման անհրաժեշտությունը․
Որոշման նախագծի ընդունման անրաժեշտությունը պայմանավորված է Հայաստանի Հանրապետության վերաքննիչ վարչական դատարանի թիվ ՎԴ2/0109/05/22 վարչական գործով դատական ակտն օրինական ուժի մեջ մտնելու և անվերապահորեն կատարման ենթակա լինելով։
2․ Կարգավորման հարաբերությունների ներկա վիճակը և առկա խնդիրները.
Նշվածի համատեքստում հարկ է անդրադառնալ Աշխատանքային օրենսգրքի 265-րդ հոդվածի 1-ին մասի գործող խմբագրությանը, համաձայն որի՝ աշխատանքի պայմանների փոփոխման, գործատուի նախաձեռնությամբ աշխատանքային պայմանագիրը դադարեցնելու կամ աշխատանքային պայմանագիրը լուծելու հետ համաձայն չլինելու դեպքում աշխատողը համապատասխան անհատական իրավական ակտը (փաստաթուղթը) ստանալու օրվանից հետո` երկու ամսվա ընթացքում, իրավունք ունի դիմելու դատարան: Եթե պարզվում է, որ աշխատանքի պայմանները փոփոխվել են, աշխատողի հետ աշխատանքային պայմանագիրը լուծվել է առանց օրինական հիմքերի կամ օրենսդրությամբ սահմանված կարգի խախտումով, ապա աշխատողի խախտված իրավունքները վերականգնվում են: Այդ դեպքում աշխատողի օգտին գործատուից գանձվում է միջին աշխատավարձը` հարկադիր պարապուրդի ամբողջ ժամանակահատվածի համար, կամ աշխատավարձի տարբերությունը այն ժամանակահատվածի համար, որի ընթացքում աշխատողը կատարում էր նվազ վարձատրվող աշխատանք: Միջին աշխատավարձը հաշվարկվում է աշխատողի միջին օրական աշխատավարձի չափը համապատասխան օրերի քանակով բազմապատկելու միջոցով:
Աշխատողի միջին աշխատավարձը  կազմում է 544673,92 դրամ
2022 թվականի մարտի 30-ից մինչև 2025 թվականի դեկտեմբերի 19-ը հասանելիք վճարման չափը – 2022թ. մարտ ամսվա համար կազմում է 544673,92:22x2=49515,81դրամ, 2022թ. ապրիլ – 2025թ. նոյեմբեր ամիսների համար կազմում է 544673.92x44=23965652.48դրամ, 2025թ. դեկտեմբեր ամսվա համար կազմում է 544673,92:22x15=371368,58դրամ, ընդամենը 49515.81+23965652,48+371368,58=24386536,87դրամ
Աշխատանքում չվերականգնելու դիմաց հատուցում՝  միջին աշխատավարձի ութապատիկի չափը՝  8x544673,92= 4357391,36դրամ
Ընդամենը աշխատավարձը կազմում է՝
24386536,87+4357391,36=28743928դրամ
Որպես ֆինանսավորման աղբյուր դիտարկվում է ՀՀ կառավարության պահուստային ֆոնդը` պայմանով, որ 3-րդ եռամսյակում 1049 «Ճանապարհային ցանցի բարելավում» ծրագրի 11002 «Մարզային նշանակության ավտոճանապարհների պահպանման և անվտանգ երթևեկության ծառայություններ» միջոցառումից համապատասխան չափի տնտեսված գումարները կուղղվեն ՀՀ կառավաության պահուստային ֆոնդ:       
3․ Կարգավորման նպատակը և բնույթը.
Նախագծի նպատակն է լուծում տալ առաջացած խնդրին և գործնականում ունենալ գործատուի մեղքով աշխատակցի աշխատանքից ազատման հետևանքով հարկադիր պարապուրդում գտնվելու ժամանակահատվածի համար հատուցում ստանալու գործուն կարգավորում:
4․  Ակնկալվող արդյունքները.
Որոշման նախագծի ընդունմամբ կվերականգնվի աշխատողի խախտված իրավունքը։
5. Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ Գեղարքունիքի մարզպետի աշխատակազմի կողմից: 
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. 
Նախագծի ընդունումը բխում է Կառավարության 2021-2026 թթ. ծրագրի Աշխատանքի և սոցիալական պաշտպանության 4.6-րդ գլխով. մասնավորապես՝  
Աշխատունակ յուրաքանչյուր քաղաքացու աշխատանքի քաջալերումը, խրախուսումը և այս նպատակով անձի հմտությունների ու հնարավորությունների զարգացումը պետության սոցիալական քաղաքականության առանցքն են,  ինչպես նաև Մարդու իրավունքների պաշտպանության 5.2 գլխով սահմանված պահանջներից. մասնավորապես՝ 
Կառավարությունը որպես առաջնահերթություն դիտարկում է անձանց խախտված իրավունքների վերականգնումը և, որ ամենակարևորն է, մարդու իրավունքների և ազատությունների երաշխավորման և պաշտպանության ինստիտուցիոնալ և համակարգված քաղաքականության շարունակական իրականացումը:
